
Ushbu tahlil elektrotexnikaga oid fanlarni oʻrganishda oʻquv jarayonida 

multimedia texnologiyalaridan foydalanishda muammolar mavjudligini koʻrsatadi. 

Bundan tashqari, multimediali texnologiyalarning didaktik imkoniyatlari, ayniqsa, 

abstraksiya darajasi yuqori boʻlgan elektrotexnikaga oid fanlarini oʻqitishda, 

matematik modellar va jarayonlarning fazoviy-vaqtli murakkab tavsiflari yangicha 

baholanadi. 

Shu bilan birga, shuni ta’kidlash kerakki, multimedia texnologiyalarining 

koʻpgina imkoniyatlari hozirda realdan koʻra koʻproq potensialdir. Aksariyat oʻquv 

dasturlari mustahkam bilim va koʻnikmalarni shakllantirishni ta’minlay olmaydi, 

ular tanlangan tor mavzular boʻyicha aniq xarakteriga ega. Oʻqitishda multimedia 

texnologiyalarining samaradorligiga bir qator oʻqituvchilarning e’tirozlari shundan 

kelib chiqadi. 

Bunday e’tirozlarga esa sabablari bor, asosiysi elektrotexnika fanlarini 

oʻqitishning asosiy muammolari yoritilmagan. Shuning uchun ham multimediali 

texnologiyalarni oʻquv jarayoniga joriy etish munosabati bilan elektr fanlarini 

oʻqitish, oʻqitish muammolarini oʻrganish dolzarb vazifadir. 

Hozirgi davrda ta’lim va tarbiya jamiyatni ijtimoiy- iqtisodiy rivojlantirishda 

ustuvor yoʻnalish kasb etmoqda. Ma’lumki, kadrlar tayyorlash sohasidagi davlat 

siyosati insonning intellektual va ma’naviy – axloqiy jihatdan tarbiyalashga bog‘liq.  

Yangi asr o`z navbatida jamiyatimiz oldiga muhim masalalarni hal qilish 

vazifasini yuklamoqda. Belgilangan vazifalarni hal qilish har bir fuqaroning bu 

jarayonda shaxsiy ishtirokiga, ijodiy mas`uliyatli munosabatiga hamda 

manfaatdorligiga bevosita bog`liq. Mamlakatimizni rivojlangan davlatlar qatoridan 

oʻrin egallashi uchun zamonaviy axborot tizimlari va texnologiyalari inson 

faoliyatining turli jabhalariga, shu jumladan, ta’lim tizimiga keng joriy etish juda 

muhimdir.  

Davlatimiz rahbari ta'kidlaganlaridek, mustaqil fikrlaydigan, yuksak 

intellektual va ma’naviy salohiyatga ega boʻlib, dunyo miqyosida oʻz tengdoshlariga 

hech qaysi sohada boʻsh kelmaydigan insonlar boʻlib kamol topishi, baxtli boʻlishi 

uchun davlatimiz va jamiyatimizning bor kuch va imkoniyatlarini safarbar etamiz. 

Oʻtgan davr mobaynida oliy ta’lim tizimida informatika fanining me’yoriy 

hujjatlari, oʻquv-uslubiy majmuasini takomillashtirish va ularni oʻqitish 

samaradorligini oshirishga qaratilgan koʻplab ishlar amalga oshirildi. 

Bu ishlar kelgusida yana izchil davom ettiriladi. Fanlarni oʻqitishda uzviylik va 

izchillikni ta’minlash, oʻquv resursi va oʻquv qoʻllanmalarni takomillashtirish, ilm-

fan sohasidagi yangiliklarni ularda aks ettirish, bugungi va istiqboldagi vazifalarni 

yoritish, mustaqil ta’lim, oʻqitish jarayonida ilg‘or pedagogik va zamonaviy 

axborot-kommunikatsiya texnologiyalaridan keng foydalanish imkoniyatlari 

hisobga olinadi.   

Hozirgi kunda hech bir sohani axborot texnologiyalarisiz tasavvur qilib 

boʻlmaydi. Katta tezlikda inson hayotiga kirib kelayotgan yangidan yangi 

texnologiyalar har sohani mukammallashtirilishida asos boʻlib xizmat qilmoqda. 

Texnologiyalarni ishlash jarayonini amalga oshiruvchilar esa – dasturlar hisoblanadi 

yoki amaliy dasturlar paketlari deb nom olgan. Bular ichida uch oʻlchovli amaliy 

dasturlar paketlari alohida oʻrin egallaydi. 

  Oliy ta’lim tizimida talabalar uch oʻlchovli grafika fani boʻyicha quyidagi 

bilimlarni oʻzlashtirishi kerak. 

− 3D-modellashtirish asoslari; sodda primitivlarni modellashtirish; 

− hajmiy tasvirlarni vizuallashtirish; maxsus effektlarni modellashtirish; 

− 3D-modellash, qoraytirish yoritish qonun-qoidalari; ob’ektlarni klonlash va 

massivlardan foydalanish; 

−  ob’ektlarni guruhlashtirish va ular orasidagi munosabatlar; 3Dda vizual 

nutqni modellashtirish va sintezlash; sirt usullari; 

− splayn sirtlar bilan ishlash; animatsiya tamoyillari: ekshen elementlari; 

− animatsiyaning ayrim tamoyillari va tasvir harakati; 

− uch oʻlchovli ob’ektlar animatsiyasi; kompozitsiya va kinematografiya; 

− kompyuter texnologiyalarining yangi avlodi;  

− zamonaviy animatsion texnologiyalar;  

− kompyuter animatsiyasining zamonaviy amaliy dasturiy vositalari 

haqida tasavvurga ega boʻlishi; 

− poligonlar, splaynlar va NURBS tizimini; sirtning qismlarini 

modellashtirishning usullarini;  

− sirtlarni ifodalash modellarini; 

− vektor poligonal model tizimini; voksel modelini va uning asosiy 

hususiyatlarini; 

− tekis toʻr, notekis toʻr usullarini; hajmiy tasvirlarni vizuallashtirish 

usullarini; maxsus effektlarni modellashtirish texnologiyasini; yorug‘lik va rangdan 

foydalanish usullarini; 

− yoritishning asosiy turlarini; ob’ektlarni klonlashtirishni; 

− ob’ektlarni guruhlashtirish usullarini; animatsiyani; 

− kompyuter animatsiyasining matematik asosini; 

− zamonaviy animatsion texnologiyalar imkoniyatlarini; 

− kompyuter animatsiyasining zamonaviy amaliy dasturiy vositalari 

imkoniyatlarini bilishi va ulardan foydalana olishi; 

− ob’ektlarni klonlash amallarini bajarish; sodda primitivlarni 

modellashtirish;  

− hajmiy tasvirlarni mustaqil ravishda maqsadli vizuallashtirish; maxsus 

effektlarni modellashtira olish; 

− uch oʻlchovli ob’ektlar animatsiyasini hosil qilish;  

− amaliy dasturiy vositalardan foydalanish;  

− tasvirlar yaratish va ularni harakatga keltirish koʻnikmalariga ega boʻlishi 

kerak. 

Mualliflik vositalari – bu oʻquv kontenti ishlanmalarining vositalari. Ular 

yordamida ta’limni boshqarish tizimining (LMS) ma’lumotlar bazasiga 

joylashtiriladigan oʻquv materiallar (elektron oʻquv qoʻllanmalar, prezentatsiyalar, 

simulyatorlar, videotreninglar, testlar) yaratiladi.  

Mualliflik vositalarini bir nechta turlarga ajratish mumkin:  

- Oʻquv kurslarning redaktorlari (tahrirchilar);  

- Prezentatsiyalarni yaratish uchun vositalar;  

- Testlar, soʻrovnomalar va anketalarni yaratish uchun vositalar;   

- Monitordagi tasvirlarni qamrab olish uchun vositalar; -  Onlayn 

seminarlarni oʻtkazish uchun vositalar.  

Masofadan oʻqitish tizimini texnik jihatdan amalga oshirish еtarlicha 

murakkab dasturiy-apparat kompleksidan iborat. Dasturiy ta’minot bilan 

foydalanuvchilarning bir nechta toifalari ishlaydi:  

- oʻqituvchilar  

- talabalar  

- oʻquv kurslar mualliflari  

- administratorlar  

- menedjerlar (oʻquv jarayonini boshqaradi/nazorat qiladi)   

Tizimdan foydalanuvchilar toifalarining har biri uchun shaxsiy foydalanuvchi 

interfeysi amalga oshirilgan boʻlishi kerak.  

Masofadan oʻqitish uchun dasturiy mahsulotning asosiy komponentlari boʻlib 

quyidagilar hisoblanadi:  

- oʻquv kontenti ishlanmalarining vositasi (vositalari) (Authoring tools);  

- ta’limni boshqarish tizimi (CMI yoki LMS - Learning Management 

System);  

- oʻquv jarayoni ishtirokchilari oʻrtasidagi axborot almashinuvining tizimi;  

- oʻquv kontentini еtkazib berish tizimi (qoidaga koʻra Web-sayt).  

